
Di biifi Paulosu manda da dee
biibima u Galasia

Wan woéutu a fesi.

Di womi de kai Paulosu bi dé wan u dee
tjabukama u Masa Jesosi de ta kai apOsutu. N06O

hén mbei di biifi aki manda da dee biibima a dee
kondékondé u di pisiwata de kai Galasia.

N66 di soni mbei a mbei di biifi aki. A bi go a
Galasia faa tja di Buka u Masa Jesosi go da dee

sémbé u di kondé., N6O hén so u dee sémbé fu ala
bia libi ko ta waka a Masa Jesosi baka. N0OO di

a kumutu dé, tee bakaten hén a ko jei taa wanlo
sémbé ko a dee Galasia biibima dendu dé ko tja
wan njunjun buka poipoi wan ko da de, taa di fa
de biibi a Masa Jesosi dé an tjika eti. De musu koti

di maaka u Isaéli ta hoi dee Isaéli wéti ufé Gadu sa
limbo fesi da de. N60 de taki wan oto soni tu taa
Paulosu aan takia di Buka a bitjako da de naandg,

biga na Gadu bi déén di buka. A libisémbé noo a
feni én. SO de ta lei dee Galasia sémbe,
N6O di Paulosu jei so, hén a mbei di biifi aki

wantemandabaideadeeldleidé. Amandaletide
tu fa u de musu libi kuma biibima u Masa Jesosi.

AKi di biifi seti.
1-2Wé dee sémbé, mi Paulosu ta manda gaan odi
da unu e. N60 mi ta mbei di pampia aki da un
dee sémbé dee ta biibi a Masa Jesosi liba ta miti
makandi a dee kondékondé u di pisiwata u Galasia
dé. Fa mi dé aki, mi da wan u dee tjabukama u
Masa Jesosi de ta kai apOsutu e. N0O na libisémbé

buta mi s6. Na de manda mi tu. Ma Jesosi Keesitu

ku hén Tata di bi weki én a dédé buta mi. NOO fa
mi ta manda di biifi da unu aki, n66 mi ku dee oto
biibima u Masa Jesosi dee mi ku de dé aki, s6 u tuu

ta mandéén. _ .
3NO06 u Tata Masa Gadu ku Masa Jesosi Keesitu

musu dé ku unu e, ta heepi unu ku de bunuhati.

De musu mbei hati fuunu dé b66b6o. ==
4 Fa Masa Jesosi sai dé, dee sémbé, n6o hén wé

hopo én seei paka di paima da u fu dee hogidu fuu
hedie. N00 a du énfaa sapuuuadeehogilibibasu

uditenudéaki. SO wé uTata Masa Gadu bi ké kaa.
SN66 fa a sai dé a musu abi gafa ku nébai fu teego.

A tan so.

AkiPaulosutapikide taawan kodo bukauMasa
Gadu noo de.

6-7 Wé dee sémbé, di soni aki s0, a foondo mi
tumisi e. Ma bi méni s6 fu unu taa un bi o bia
sO hesi kumutu a di Sémbé di bi kai unu ku én
bunuhati ko néén. Wé biga ku én bunuhati a bi
manda  Jesosi, Keesitu ko jabi pasi da unu fuun sa
ko sémbé féén. Hén weé da di Buka di u konda da
unu.

N66 hén wé un ké disa di bumbuu soni naandé
go ta piki dee s6s6 buka dee oto sémbé ta konda da
unu naandé taa Gadu buka, ma na Gadu buka seei
de dé. Weé biga Gadu aambi oto pei Buka m00ns6
.moon leki di u konda da unu. Ma fu di un ta haika
dee oto sémbé_, hén weé i si ta buuja unu so teefa
wan saandi un ta du moon.

8 N066 mi taki e, dee sémbé, di Buka diisiubitja
ko daunudé, nod hénnoo da di tuutuuwan e. Hén
nood un musu piki., Ee u seei toona ko a unu baka
ko da unu wan oto buka, n66 wan musu piki e. Ee
wan basia u Masa Gadu Kondé seei bazia ko a unu

dé ko da unu wan oto buka mo6n leki di u bi konda
da unu kaa, n66 Masa Gadu musu sibéén fu néomo
e! Biga di Buka u Gadu hén a ta poi.,

9 Mi toona taki én wan pasi mo6n leti kumafa i
si u bi taki én kaa, taa ee wan sémbé a unu deé ta
konda wan oto buka da unu méon leki di un bi jei
a u kaa, n6o di siba u Gadu musu Kisi én fu n66mo

e.

10 We di fan mi fan aki, unfa un meéni féén, dee
sémbé? Mi fan én faa kai ku libisémbé 0, naa faa
kai ku Gadu? Fa u dé aki, un ninga taa mi ta suku
gafa a libisémbé eti 6?7 Wé nono e baa. Biga ee mi
ta suku gafa a libisémbé eti, n60 hén da ma dé wan
futuboi u Jesosi, Keesitu.

Aki a ta konda da de taa na a libisémbé a kisi di
Buka.

11 Be mi taki da unu e, dee sémbé u mi dé, taa di
Buka di i si mi bi tja ko konda da unu dé, n60 na
libisémbé abi én e. 12Biga na a libisémbé a kumutu,
noo na libisémbé lei mi én tu. Ma Jesosi Keesitu
hénseei wé ko a mi ko lei mi én s6. 13-14 Biga fa un
sai dé, n60 un bi musu jei so6 u mi taa a fesi mi bi
ta biinga ku hii dee guwenti fuu Isaéli sémbé tuu,
kumafa u bi lei a dee gaan sémbé fuu. Mi bi dé a
sOméni u dee peiu mi fesi a dee soni naandé.  Biga
mi bi méni taa fa mi ta hoi dee Isaéli wéti dé, noo
hén di soni dé Gadu bi ké ufo a o limbo fesi da mi.,

NGO hén wé mbei mi bi ta sitaafu dee biibima u
Masa Jesosi gaanfa seei fu di de an dé ku dee wéti

dé moon,. Ma hii fu di dé, n60 hén di keiki u Gadu
weé mi bi ta biinga u kaba a s0s0 so e. Ma bi sabi
seel.

15 Ma fa i si mi bi ta du dé seei, Gadu bhi a’
bunuhati u mi o. Biga gaanduwe a fesi bifo de

pai mi, noo6 a bi tei mi kaa fu mi ko sémbé féén a
bakaten. 16 N66 hén wé u dé teefa di juu dou, hén
a mbei mi ko sabi Jesosi di Mii féén, fu mi sa ta tja
di Buka féén awaa ta konda da dee sémbé dee an
dé Isaéli sémbé.

WEe noo faisiabikoaminaandé, n6oé ma bi go
anawan libisémbé go hakisi ee andi u mi musu du
moonso e. 17 Na a dee Tjabukama u Masa Jesosi de
ta kai apoOsutu, dee dé a Jelusalen, seei mi bi go. Fa
de bi dé tjabukama uf6 mi seei, ma toku ma bi go
a de. Ma mi hopo u mi wante, mi wanwan, hén mi
go umite na Alabia a di sabana kondé dé. 'Wé noo

fa mi ta taki én aki s0, hén da libisémbé lei mi di
buka no?,

NO6O di mi kumutu na Alabia naandé, hén mi
toona go a Damasikusi baka  ka mi bi kumutu.,.
18N66 hénmitandiijaanaandé. N66 hén mitoona
kumutu a Damasikusi go a Jelusalen go haika
Petuisi, be mi ku én mbei guwenti awaa. N60 hén
mi dé ku én a Jelusalen dé teni-a-feifi daka ufé mi
kumutu dé. 19 Ma n66 fa i si mi bi go dé seei, ma si
dee oto Tjabukama u Masa Jesosi moonso e, ma di
baaa uJesoside ta kaiJakobosi hén n66 mi bi si dé.
20N606 fa mi ta fan aki, Masa Gadu seei sabi taa na
soni mi ta mindi e. Tuutuu soni mi ta taki.

21N66 hén di mi kumutu a Jelusalen naandé, hén
mi go ta waka a dee kondékondé u Silia ku Silisia
ta konda di Buka u Masa Jesosi Keesitu ta lontu.

22 Ma dee oto biibima féén dee ta miti makandi a
dee kondékondé uJudea, n66 deseei an bisimisabi

etie. 22Ma de ta jei soni uminoo taa di sémbé di bi
ta sitaafu de a fesi ta kii, n06 hén wé bia ko biibi te
a teidi Buka u Masa Jesosi ta tja ta paaja, di hénseei

bi ta biinga u tapa. 24 N606 di de ko jei s6, hén de ta
wai seei ta gafa Masa Gadu fu mi hedi.

2

Aki Paulosu konda fa a bi go miti ku dee hedima
u keiki

a Jelusalen.

1-2 Wé n606 fa mi ta tja di buka ta paaja dé, n66
a baka teni-a-fo jaa bifo mi toona go a Jelusalen
moon, mi ku Banabasi. N60 di soni mbei u go ala,
u di Gadu seei ko lei mi taa mi musu go. N66 diu
nango, hénu tja dikijoo de kai Titusi go ku u.  Biga
u ku én ta wooko di wooko u Gadu makandi. ,

NGO hén wé di u go dou a Jelusalen, hén u go a

dee sémbé dee de ta si kuma fesima u de a di biibi.
NOO hén u kai de tja go a sé. NOO hén u fan ku de te

u kaba taa s6 wan buka u ta tja ta paaja da dee oto
kondé sémbé dee na u Isaéli . taa, ee wan sémbe ja
dé Isaéli sémbé ma i ko ta biibi a Masa Jesosi kaa,
noo a tjika. An dé fii ta hoi dee wéti u Isaéli ufo
Gadu o limbo fesidai., N00 hén u hakiside ee fau
ta konda di buka dé, ee de dé ku u a wan sé. Biga
fa de dé hedima naandé n66 u ké de namakuu, ee
gasb noo a kandé sémbé o méni taa soso soni u ta
u.

3 Noo diufankudeteefaukaba, noo hénde feni
taa di buka u ta tja ta paaja naandé, ndo a bunu.,
No0 fa Titusi sai ku u dé, an dé Isaéli sémbé e. Giiki
sémbé a dé, noo aan di maaka u Isaéli, ma de an
duwengi én tu fu de koti én sinkii buta di maaka.
4N0OO de an bi o méni di soni dé seeitu e, ma wanlo
Sémbé ta ganjan taa de dé biibima u Jesosi Keesitu
fufuu pasi ko saapi a u mindi dé, ko ta watji u ta

luku fa u ta libi fiifii s6nd6 u dé a wéti basu. Biga
de ké kisi u toona tja go buta kuma saafuma a dee
wéti dé basu moéon. > Ma fa de ta du dé, no66 wa
saka u seei da de e. Wa piki de buka seei a di soni
dé. Biga u ké hoi di Buka u Gadu ghelingbelin da

unu kumafa a dé. N )
6 N6O dee sémbé u go a de dé, noo de we de ta

luku kuma gaan hei sémbé e. Ma di soni dé an dé
gaan soni a mi, biga mi sabi taa Gadu hén an ta
luku a sémbé fesi. Ma boiti u di dé, fa de dé heima
dé seei, ma de an buta wan wojo soni a di lei mi
ta lei liba moonso. Biga de si taa di fa mi ta lei
naandé, noo a bunu kaa.,

7N0606 hén weé de ko si taa mi ku Petuisi, di wan
wooko n6d wé Gadu da u ma de dé paatipaati.
Petuisi hén da Tjabukama u Masa Jesosi a dee
Isaéli sémbé dendu, n6o mi da Tjabukama féén a
dee sémbé dee na dé Isaéli sémbé dendu. 8 NOO leti
kumafa Gadu dé ku Petuisi a di wooko di a sai dé,
noo soseei a dé ku mi tu.

9N0OO fa i si Jakobosi, Petuisi, ku Johanisi sai dé€,
noo de weé da dee sémbé dee otowan ta si kuma
posu a di biibi. Ma n6o6 fa de ko si fa Gadu dé ku
mi ku én bunuhati tjika, n66 hén de ko da mi ku

Banabasi tuu maun. N66 hén wé u ku de mbei
buka te u kaba taa so di wooko o paati. De o ta tja

di Buka ta paaja a dee Isaéli sémbé dendu. N6oO u,
woo go a dee oto kondé sémbé dee na u Isaéli. 19Ma
wan soni noo de begi u taa u musu ta heepi de ku
dee penama u de .dee dé a Jelusalen naandé,. Ma
noo disonide takidé, mibideé tifihedi ku én gaanfa
seei kaa.

Aki Paulosu konda taa a bi bai Petuisi a wan
soni.

11 N6O6 mi o taki wan soni aki da unu e, dee
sémbé. Fa 1 si Petuisi dé gaan fesima dé seei, ma
a wan juu dé noo a bi ko a u na Antiokia, n60 hén
wé mi bai én a lanti fesi fu wan soni a bi du. Biga
an bi a’ leti.

12 Biga a bi ta libi makandi ku dee biibima u
Masa Jesosi fu Antiokia, dee na Isaéli sémbé. Hén
ku de bi ta njan a wan paabi. N060 hén wanlo
oto biibima u Masa Jesosi kumutu a Jakobosi a
Jelusalen ala ko a u na Antiokia naandé. NOO fa
iside ko dé, noo de ta hoi di Isaéli wéti taa ee wan
sémbé aan di maaka u Isaéli néén sinkii, noo de an
musu njan ku én. N66 di Petuisi ko si taa so de ta
du, n6o hén a ko fééé. Hén a hai hénseei puu a dee
sémbé na Isaéli sémbé dé dendu ko ta hoi di weéti dé
tu, 13 hén ku hii dee oto Isaéli biibima dee ku u sai
dé. Banabasi seei de kisi hai tja go a dendu tu, faa
go ta libi a di ganjan fasi dé.

14N66 di mi sitaa dilibi u de an ta kai ku di Buka
u Masa Jesosi di u ta konda aki, n60 hén wé mi
fan ku Petuisi a hii dee oto biibima dé tuu fesi taa:
“Womi.” A piki. Mi taa, “Di soni aki, a bigi a mi da
1 moOns6. Weé biga i da wan Dju sémbé di bita dé a
weéti basu, n66 di wojo fii ko limbo te n66 hén wé i

kumutu. N06 andi mbei i ké toona hai dee sémbé
na Dju aki tja go buta a dee wéti dé basu u du?” So

mi fan ku én.

15 N66 di soni mbei mi taki so, dee sémbé. Biga
weé un sabi fa u dee Dju sémbé dé kaa. U ta siu seei
kuma wa ta booko Gadu wéti kuma dee oto kondé
sémbé. 16 Ma tokuseei, so fuu bi ko sabi taa di hoi
di u bi ta hoi dee wéti dé, n66 an ta heepi u fuu ko
bumbuu sémbé modonsé a Gadu wojo. Wan kodo
soni t6 noo sa mbei u ko s6, hén da ee u ta biibi a

Jesosi Keesitu liba. N00 hén wé mbei u ko ta biibi
nééne.

17No6 fa i si u ta suku fuu musu ko bumbuu
sémbé a Gadu wojo ku biibi a, Masa Jesosi, Keesitu

sond6 hoi wéti aki, n60 hén wé mbei dee oto Dju

sémbé fuu ta luku u kuma bookowétima. N66 unfa
un pakisei u di soni dé? Hén da Keesitu manda u

fuu booko Gadu wéti 6?7 Nono. Kwetikweti. 18 Ma
ee Gadu bai mi a wan soni te mi diséén kaa, noo
bakaten hén mi toona go tei én mé6n, n66 awa ufo
mi ko bookowétima a Gadu wojo awaa.

19We, dee sémbé o, fa i si mibi ta hoi dee wéti dé,
noo hén wé tja mi ko a Gadu e. Biga mi bi biinga
tefa mi wei, ma bi sa hoi de ku telu moons6. N6o6 fa
mi dé aki, n06 ma dé a dee wéti dé sonimoon e. Mi
disa de gaanduwe fu mi sa libi kumafa Masa Gadu
ké awaa. 20 Biga fa, Masa Jesosi, Keesitu dédé a di
lakpa pau dé, n60 mi ku én tuu wé dédé naandé
e. Biga u dé di wan. N66 di libi i si mi abi aki, na
miseei ta libi én m00n. Masa Jesosi seei hén dé a
mi hati ta tii mi. Noo hii fa mi ta libi a di goonliba
aki, n66 ku biibi n66 a di mii u Masa Gadu liba, di
bilobi mi tee a tei mi dédé dédé da mi.

21 N6O ee mi ta hoi wéti eti fu hén musu mbei
mi ko bumbuu sémbé a Gadu wojo, noo hén da

mi ta s0s0 di soni di Gadu du da mi naandé kKu én
bunuhati. Hén mbei ma o du én e. Biga ee a dé taa

wan sémbé bi sa hoi wéti te a ko bumbuu tjika a
Gadu wojo, noo da an bi o dé fandudu fu Jesosi,
Keesitu musu déde.

3

Aki Paulosu ta gandji da dee Galasia biibima u
dide

bia go ta hoi wéti.

TWeé noo un dee Galasia sémbé umi dé, andi seei
du unu mbei un don s6? Sémbé hén ko ganjan unu
gaanfa s0 no, mbei un lasi unu seei te un féekété
di fa Jesosi Keesitu bi dédé da unu n6? Ee! A bigi
a mi da unu. Biga fa u bi tja Gadu Buka ko da unu
dé, noo u bi kondéén gbelingbelin da unu te a dé
kuma a unu fesi seei de bi tja Masa Jesosi go peka
adilakpapaukii. SO wé un bifusutan di Buka tjika
e

2N0O0 hén wé mbei mi ké hakisi unu wan soni.
Fa un bi kisi di Akaa u Gadu dé, fu di un bi ta hoi
weéti mbei no, naa fu di u bi konda di Buka da unu
hén un ko ta biibi néén? 3 Wan a’ fusutan n6? A
fesi di un bi ko a Masa Jesosi, n66 di Akaa u Gadu

hén bi seti di wooko a unu hati. Ma noo fa u dé
aki, un ké puu unu seei a di Akaa leiki tjéén go dou

ku di fuunu seei kaakiti no? 4 Hii dee sitaafu un
bi tja a fesi di un bi ko njunjun a di biibi dé, n66 u
s0s0 un tja de nd? 5 Noo fa Masa Gadu ta da unu di

Akaa féén ta du foombofoombo soni a unu dé, n6o
faandi mbei a ta du s0?7 Fu di un ta hoi wéti mbei
no, naa fu di un bi jei di Buka n66 un ko ta biibi

néeén?

Aki Paulosu ta lei fa Gadu bi tei Abahamu féén
sémbé u di

biibi féén hedi.
6 Wé dee sémbé, mi ké fuun toona méni di soni
di un bi jei u di gaan sémbé fuu de kai Abahamu.

Biga de sikifi soni féén a Gadu Buku taa, fa a biibi

Gadu dé noo féeén mbei Gadu si én kuma an booko
én wéti wan daka. 7 N0O hén a ko fika s0 taa dee
sémbé ta biibi Gadu n6o de wé Gadu ta luku kuma

gbelingbelin mii u Abahamu  biga de djei én a di
biibi .

8 N006 di Buku u Gadu bi taki tu taa te wan daka
noo dee sémbé dee an deé Isaéli sémbé o ko ta biibi,

noo Gadu o si de kuma de an bi booko én wéti wan
daka fu di biibi u de hedi. N66 di Buka u Masa
Jesosi aki s, hén weé i si di Buku bi taki dé e. NGO

?én weé Gadu bi ta méni tu di a taki da Abahamu
aa:

A1hii f6luku u di goonliba sa feni heepi.

9NOO da so e, dee sémbé. Ee u ta biibi kumafa
Abahamu bi biibi, n66 woo feni di bunu u Gadu
leti kumafa i si di gaan biibima dé bi feni én.

Aki Paulosu ta lei de taa Masa Jesosi puu u a di
siba u dee wéti.

10Ma hii dee sémbé dee ta méni u de hoi wéti fu
de ko dé bumbuu sémbé a Gadu wojo, nd6o disibau

Gadu kisi de kaa e. Wé biga a dé a di Buku u Gadu
taa:

Ee wan sémbé ja ta hoi hii dee wéti u Gadu tuu
dee dé sikifisikifi a di Buku aki,

noo disibau Gadudéailibae.
SO di Buku taki. 11 Ma n6o u sabi kaa taa na wan
sémbé sa ko bumbuu sémbé a Gadu wojo fu di a ta

hoi wéti hedi e. Biga di Buku taki moon taa:

Di sémbé di ko bumbuu sémbé a Gadu wojo

fu di a ta biibi néén hedi,

noo hén noo6 o feni dilibi u Gadu.

12 N66 wéti hoi, néén da biibi e, dee sémbé. Biga
dee wéti dé seei taki taa:

Di sémbé di ta du hii, dee soni

dee dé sikifisikifi aki

o feni libi a Gadu.

WE nodo néén da biibi moon e.  NOO hén tu, fa a taki
dé, n6o hén da dee wéti siba u kaa. Biga na wan
sémbeé tjika u hoi dee wéti u Gadu sondo misi.

13 Ma fa i si Jesosi, Keesitu sai dé, hén puu u a
gli siba u dee wéti naandé. Biga di Buku taki moon

aa,

Hiniwan sémbé di de tei héngi a pau Kii,
noo di siba u Gadu we Kisi én.
NOO fa de tei Masa Jesosi héngi a di lakpa pau Kkii
dé, n66 hén weé da di siba u Gadu Kkisi én fuu hedi
e, dee sémbé. 14 NGO di soni mbei a du én, fu hii
sémbé sa feni di bunu u Gadu awaa, kumafa Gadu
bi paamusi Abahamu. N606 a ko dé taa na Isaéli
sémbé wanwan ma, hii sémbé, ee i biibi a Jesosi
Keesitu liba n60 joo feni di bunu dé. N66 Gadu o
daidiAkaafééntudiabipaamusiu, fudiitabiibi
neéeén liba.

AkiPaulosu talei de taa wéti an sa puu di buka u
Gadu.

15Weé dee sémbé umi aki o, un boo taki di soni aki
s0 kumafa libisémbé guwenti taa te i ku wan sémbé
mbei buka a wan soni te un sitampu én a lanti fesi,
nood na wan sémbé sa puu di buka dé moon e. Noo
sOseei de an 0 sa buta wan oto soni néén liba moon
tu. Biga di buka mbei s6 kaa.

16 N66 s6 wé, Masa Gadu mbei wan buka ku
Abahamu te a kaba taa a di bong0 féén hii sémbé
u goonliba sa feni heepi. N66 fa a taki én dé, an bi
taa “dee bong0” e, ma a bi taa “di bong6”. NOO di
bongo dé n66 hén da  Jesosi, Keesitu.

17N66 di ten di Gadu bi mbei di buka ku Aba-
hamu naandé, n66 dee Isaéli wéti an bidé etie. A
baka fohondo-ku-diiteni jaa bifo dee bakamii féén
ko kisi dee wéti a Gadu awaa u de musu hoi. Ma

noo fa de ko kisi de seei, ma dee soni Gadu bi
paamusi Abahamu di a mbei di buka ku én dé, de
an puu moonso. 18 Biga ee a dé taa dee wéti dee
ko a baka dé musu hoi uf6 sémbé sa feni dee bunu
u Gadu, n606 an bi o dé taa Gadu ta da sémbé dee
bunu féén u s6s6 fu di paamusi féén hedi.

Ma na so a dé e, dee sémbé. Gadu ta da u dee
bunu féén u s6s6 ku én bunuhati ,s6nd6 u ta hoi
wéti e, fu di s6 a bi paamusi Abahamu.

AkiPaulosu talei de un heepidee weéti Gadu bida
Mosesi

abida u.

19-20 Wé n60 mi hakisi unu e, dee sémbé, ku un
pakisei Gadu da u dee wéti? Wé a da u de faa lei
u andi da bunu ku andi da hogi, n66 fu de hoiu a
pasitufutedoudijuudi Masa Jesosioko. Bigahén
weé bi da di bong0 di Gadu bi paamusi Abahamu
taa woo feni heepi néén.

NO0O di paamusi di a bi paamusi dé, a hebi mdon
dee wéti a bi da a baka e. Biga di Gadu bi mbei di
buka ku Abahamu, n66 hén ku én wanwan t6 noo

bi mbei én. Oto sémbé an bi dé ku de a de mindi.
Ma dee wéti, mindima hén wé tja de ko e. Biga

Gaangadu manda dee basia féén kondé u de tjadee
weéti ko da Mosesi, n660 hén Mosesi tei de hén a tja
de go da dee Isaéli sémbé fu de musu ta hoi.

Aki ta lei faandi mbei dee wéti

u Gadu bi ko.

21 Wé n66 unfa un méni u dee wéti dé? De
ta fia ku dee paamusi u Gadu dee a bi paamusi
Abahamu n6? Weé nono, de an ta fia ku dé e.
Kwetikweti. Biga ee wéti bi sa dé di u bi sa hoi

tee n0O hén u kisi libi a Gadu, noo hén da wéti bi
o mbei u ko bumbuu sémbé a Gadu wojo tuu. Ma
an deé so e! 22Biga hii u libisémbé tuu dé a hogidu
basu, leti kumafa i si di Buku u Gadu bi taki kaa.
Wa sa kumutu néén basu fuu ko bumbuu sémbé
moOnso.

Ma dee sémbé dee ta biibi a Jesosi Keesitu liba,
noo de noo sa kumutu a wogi du basu u de feni di
bunu di Gadu bi paamusi dee sémbé ta biibi néén.

23-24Weé un boo taki én s6, taa Masa Gaangadu bi
buta u a dee wéti dé basu fu de ta hoi u gingin seei
apasifute Jesosi,Keesituko. N6O diako, hénatja
di pakisei u Gadu ko a d66 taa ee u biibi néén n66
woo ko dé bumbuu sémbé a Gadu wojo. 25 N6o6 fa
u deé aki, wa dé a dee wéti basu moon e, dee sémbé,
fu di u ko ta biibi a Masa Jesosi.

Aki Paulosu ta lei de fa biibima ku biibima dé a
Gadu wojo.

26 Dee sémbé o, fa un ko ta biibi a Jesosi Keesitu
liba dé, n66 un ko miii u Gadu e. 27 Fa i si un ko
nama ku én tei dopu dé, n66 unu ku én tuu ko dé
di wan sémbé. 28 NGO aan toobi e, ee i dé Dju sémbé
ee ja dé Dju, ee i dé saafu ee ja dé saafu, ee i dé
womi ee i dé mujéé, ma fu di un dé sémbé u Masa
Jesosi Keesitu, n66 unu tuu ko dé di wan. 29 N6o6 a
Gadu wojo, n6d unu wé da dee ghelingbelin bongo
u Abahamu e, n66 woon Kkisi hii dee bunu Gadu bi
paamusi én taa a o da dee bongo féén.

4

Aki Paulosu ta taki soni u
di guduma mii.

1'Weé n66 aki woo taki soni u wan guduma mii.
A dé so taa te a dé miii n60 an dé féén seei eti e.
Aluwasi fa a o abi hii dee gudu féén tata a bakaten
seei, ma a dé a sémbé basu leti kuma saafu noo.
2 Hén tata o buta wanlo futuboi faa kiijéén déén,
noo de o ta tjéén ta manda a soni fu tee juu féén
dou faa kumutu a sémbé basu.

3Weé noo a fesi, n60 sO wé ubi dé tu e, dee sémbé,
a dee wéti u libisémbé basu. 4 Ma teefa diletijuuu
Gadu dou, n60 hén a manda di Womi Mii féén ko a
goonliba. Wan mujéé pai én leti kumafa mujéé ta
pai miii n66. Hén seei bi dé a wéti basu tu e. N6
fa a ko dé, a ko faa puu u a wéti basu buta ko miii
u Gadu  kumafa di guduma mii bi kumutu a dee
futuboi basu.. Biga a buta u fuu kisi hii dee soni

dee wan mii u Gadu musu kisi. 6 N6o fu di u dé
miii u Gadu, hén a manda di Akaa u di Womi Mii
féénkoau hat1 Hén ta mbei u ta wai ku én ta kai
én “Taata”.

7WEe noo so a waka e, dee sémbé. Wan dé a weéti
basu moon kuma wan saafuma e, ma un ko dé miii
u Masa Gadu fu di unu ku  hén mii Jesosi, Keesitu
ko di wan. N60 woon feni hii dee bunu dee a buta
da unu fuun feni fu di un dé miii féén e.

AkiPaulosu ta gandji da de mdon u dee wéti hedi.

8 Ma kumafa u bi taki dé seei, dee sémbé, a fesi
wan bi sabi Masa Gadu e. Un bi dé saafu a wanlo
soni de ta kai gadu basu, ta hoi dee wéti u de. Ma
hii fu di dé na Gadu seei de bi dé. 9 Ma n6o di ten
un ko sabi Masa Gadu, ma fuu taki, Masa Gadu
hén fosu ko sabi unu, wé n66 andi mbei un toona
go a dee 10 sOs6 wéti dé moon u du? Saafu un ké
dé s6 moon n6? 10 Weé biga misikuma un toona
ta hoi wantu wéti apaiti moon di ta nama a liba,

bamba daka, ee naso jaa. 11 Hén mbei wé mi ko
feeé da unu e, dee sémbé, taa fa mi bi ta wooko a
unu mindi dé, noo6 u sos6 mi bi ta wooko.

12Dee sémbé 0, mi ta begi unu gaantangie, taa be
un toona ko dé leti kumafa i si mi dé aki. Biga mi

weé da wan Isaéli sémbé di bi ta hoi dee wéti fu mi
ko bumbuu sémbé a Gadu wojo. Te wan pisi noo

hén wé mi disa de ko ta libi sondo hoi de, kuma

unu. NOO hén fa u dé aki misikuma un ké ko tei
dee 10 wéti dé awaa ta hoi. Wé n60 an bunu e.

Aki Paulosu taménide a di fa

debilibi kuén. . o
Dee sémbé o0, mi begi unu, un boo toona libi

kumafa u bi dé e. Wé biga di mi bi ko a unu dé,,
noo na wan daka un bi libi hogi ku mi seei.

13 Mi ké fuun toona méni di soni mbei mi bi ko
fika ku unu ala. Mi bi suwaki e, n66 hén wé un bi
hoimi. N66 fa un bi hoi mi dé, n66 naandé a waka
mbei mi konda di Buka u Masa Jesosi fosu toon da
unu.

14N0G0 a di ten dé, na wan fuunu seei bi mbei mi
fa u di siki di bi dé a mi sinkii. Fa a bi dé wan fuka
soni da unu seei, ma toku wan bi s0s6 mi e, ma un
tei mi leti kuma wan basia u Masa Gadu Konde,
kuma Jesosi Keesitu seei. SO wé un hoi mi bunu
tjika.

I5N66 di gaan wai di un bi ta wai ku mi naandé,
naasé a dé? We bhiga mi sa piki sémbé ghelin seei

taa soni an fika di wan bi sa du da mi a di ten dé.
Ee dee wojo sii fuunu a unu sinkii dé seei un bi sa

diki puu, n66 un bi o puu de da mi. 16 Wé n66 andi
mbei mi ku unu poi? Fu di ma ta kwei fan da unu
ma mi ta fan ku unu gbelingbelin, n66 hén di soni
dé mbei mi ku unu ko felantima ng?

Aki Paulosu ta bai de
a dee sémbé dee ké tja de ko

buta a wéti basu.

17Weé be mi bai unu a wan soni e, dee sémbé. Fa i
sidee sémbé ta biinga ku unu naandé, n66 na bunu
fuunu de ké so e. Ma puu wé de ké puuunu a u, be
un go ta kule a de baka.

18 Weé no6 ee wan sémbé ta biinga ku unu n66 a
bunu, ee a dé taa fu wan bumbuu soni hedi. Biga
SOseei mi ta biinga ku unu kaa. Ma n60 na te mi ta
dé ku unu bifo mi ta biinga s6 e, ma hiniwanten.
19 Biga fa i si u dé aki, dee mii, mi toona ko dé
seei a wan gaan fuka fuunu hedj, leti kuma te wan
mujéé dé a pai liba. Biga mi ta biinga seei da unu
moon fu mi sa si di bumbuu libi fu  Jesosi, Keesitu
aunu.

20 Ma fa mi ta bai unu aki seei, n66 na s6 mi bi ké
e. Mi bi ké fan ku unu a wan moon suti fasi, Féén
mbei mi ké toona ko a unu ala moon hii soni, biga

mi a’ booko hedi fuunu gaanfa e.

AKi Paulosu ta konda soni u Abahamu ku de tu
mujeéé féén.

21Wé un dee sémbé dee ké libi a wéti basu dé, un

konda da mi. Wan bi jei di oto u Abahamu di dé

31k1ﬁ31k1ﬁ a Gadu Buku 67?
22 We a dé s0 taa Abahamu bi pai tu womi mii.

A pai wan ku di saafu mujéé, n6o a pai wan ku di
toou mujéé féén. 23 N6o di mii di a pai ku di saafu
mujéé, hén an pai a wan foondo fasi e. Ma di mii di
a pai ku di t66u mujéé féén hén pai a wan foondo
fasi. Biga ,Abahamu ku én mujéé an bi pai wan
daka, ma fu di, Gadu bi paamusi de taa a o da de
wan mii n66 hén mbei de ko pai én.

24N0606 di soni dé leti kuma wan néngd s6, fu de tu

buka Masa Gadu bi mbei ku libisémbé. Boo taki én
sO taa di saafu mujéé, hén da di buka Masa Gadu

bi mbei ku dee Isaéli sémbé di a da de dee wéti fu
de musu hoi.  Di fii mujéé, hén da di buka Gadu

bi mbei ku Abahamu di a paamusi én taa a o0 déén
sOméni soni fu di a ta biibi én hedi,. N66 di saafu
mujéé, hénde kai Hagali, n60 dee bakamii féén tuu
dé a saafu leti kuma de mama.

25 Weé noo a di kununu de kai Sinai na Alabia
Kondé, néén hedi ala Gadu bi da dee Isaéli sémbé
dee wéti u de musu hoi. N66 di kununu dé, a ta
da u méni u di saafu mujéé. Biga leti kumafa i si
Hagali ku dee mii féén bi dé a saafu, n60 soseei

Isaéli sémbé dé a saafu u dee wéti Gadu da de
naandé fu te kisi fa u dé aki eti. Soseei fa Jelusalen

sai dé, hén da di hedi kondé fu Isaéli sémbé, noo

hénseei dé kuma di saafu mujéé tu. Biga a dé a

%aafu te Kisi hii dee sémbé féén. De tuu dé a wéti
asu.

26 Ma de ta kai wan oto kondé Jelusalen méon
tu e, ma hén an dé a goonliba aki. A dé a Masa
Gadu ala, n60 di naandé dé kuma di to6u mujéé
uAbahamu. Biga,an dé saafu a wéti basu. Ma hén
a dé fiifii. N0o6 hén wé da mama kondé fuu e, dee
sémbé, biga u seei wa dé a wéti basu tu.

27N606 haika fa di Buku taki e. A taa:

I da wan mujéé ja bi ta pai,

ma fa u dé aki, i sa ko dé waiwai awaa.
Aluwasi fa béé an bi njan i wan daka,
ma seei joo ta wai.

Faibidéiwanwan t0o naande,

noo joo ko abi mii seei tee a hia awaa
moon di mujéé diisibiabidi manu fii.

56 di Buku taki e. | o
28N06 ku s6 wan paamusi u Gadu Sala pai di mii

de kai Isaki e. NOO sOseei, dee sémbé, fa mi ku unu
ko miii u Gadu aki, n66 di paamusi u Gadu hén wé
mbeiu ko soe. Biga Gadu paamusiutaa ee u biibi
a Masa Jesosi n6o u sa ko miii féén. ,

29N60 leti kumafa i si di mii u Hagali bi ta toobi
Isaki a di ten ala, n66 s6 no6 adé kuu faisiudeé
aki tu. Biga dee sémbé dee dé libisémbé mii n6o, de
ta toobi u dee sémbé dee ko dé miii u Gadu ku di
kaakiti u di Akaa féén.

30 Wé unfa di Buku u Gadu taki moon? A taa:
Jaka di saafu mujéé ku én mii puu de,
be de go.
Biga di gudu u di tata,

di saafu mii an o feni na wan kodo soni féén
moonso.
Ma di mii u di fii mujéé, hén wanwan noo o feni én.
SO a sikifi a di Buku e.
31'Weé da sO a dé e, dee sémbé. Wa dé kuma mii u
di saafu mujéé e, ma u dé kuma mii u di fii mujée.

S

Aki Paulosu ta taki da de
u de fika fiifii.

1'WEé dee sémbé o, di soni mbei Jesosi, Keesitu
puuu adisitaafu udee wéti basu, hén da fuu musu
ko dé fiifii e. Wé nd6 be wan toona go dé a wéti
basu moon, ma un boo fika fiifii s6 wante.

2N0606 un haika. Mi Paulosu ta fan ku unu aki, taa

ee wan sémbé itei di maaka uIsaéliaisinkiifuhén
musu mbeiiko bunu ku Gadu, n6o hén da di déedé

u Masa Jesosi, Keesitu an heepi i seei etie. 3Fa i
si mi fan aki, n66 s6 n66 mi o ta fan ku hiniwan

sémbé di tei di maaka naandé, taa fa i seti hoi wéti
dé kaa, no0 i musu ta hoi hii dee wéti tuu te dou,
ufo i sa ko bunu ku Gadu. 4N66 hén wé da un koti
paati ku  Jesosi, Keesitu. Biga un kumutu a di soni

di Gadu du da u ku én bunuhati toona kai go a wéti
basu moon.

>Ma faisiuu dé aki, wa dé s e. Biga uu sabi taa
Masa Gadu buta u bumbuu sémbé néén wojo kaa
fudiutabiibi énhedi. N60 di Akaa u Gadu weé, hén
ta mbei u abi di biibi dé e, dee sémbé. Féén mbeiu

dé ku wai ta méni di daka di woo ko bumbuu ku
telu a u libi. 6 N66 fa i si u nama ku Jesosi Keesitu

aki,eeiabidimaaka, eejaabidimaaka,andéwan
wojo sonie. Ma ee u ta biibi a Masa Jesosi te dilobi
u Gadu dé u si a u libi, n66 hén da di soni Gadu ta
suku a u fa u dé aki.

7Un bi ta libi seei tololoo nango e, dee sémbé.
WEé ambé seei ko tapa unu mbei wan ta piki dee
tuutuu soni u bi konda da unu mo6o6n? 8 Fa de tja
di njunjun lei ko a unu dé, n66 na a di Gadu di kai
unu fuun ko sémbé féén a kumutue. 9Bigadilei dé
o poidee bumbuulei fuunutuufiaa, leti kumafa te
wan kodo fisi poi a suwa noo a ta kisi dee otowan
tuu. 10 Ma toku fa un ta héngi nango ala seei, ma
mi ta biibi a Masa taa woon toona ko nama ku mi
noomo. Manoo di sémbé ditja dibuujalibinaandé
ko a unu, Masa Gadu o sitaafu én n66mo e, aluwasi
ambé a dé.

11So sémbé ta mindi soni da mi taa mi ta manda
sémbé eti fu de musu koti di maaka u Isaéli a de
sinkii ufo de sa ko bumbuu sémbé a Gaduwojo. Wé
noo ee sO6 mitalei sémbé tuu, n66 faandi mbei dee
Isaéli sémbé ta toobimiso? Biga dilei dé an ta toobi
de e. Ma di lei u Masa Jesosi fa a dédé da u a di

lakpa pau puu u a wéti basu, hén ta toobi de.

12Weé dee sémbé dee ta buta ku unu ku di maaka
u Isaéli soni dé, n6o mikeé fu de koti de sen kamian
kolom puu a de sinkii tuwé wante ,be di maaka
soni dé kaba a mi jesi..

Aki Paulosu ta lei de fa

u de libi awaa.

13 Weé dee sémbé u mi aki, Masa Gadu bi kai unu
puu a wéti basu fuun ko dé fiifii tuu e. Ma na fuun
pasa maaka go ta du hii dee hogi dee di hati fii
ta manda i fii du. Kwetikweti! Ma un musu ta
lobi unu na unu ta dini unu seei makandi. 14 We
biga .ee wéti un ké hoi s6,, n6o be un hoi di wan
kodo wéti aki. Hén da i musu ta lobi di otowan fii
kumafailobiiseei. NOO te i du so kaa, n6o hén da

i hoi hii dee wéti u Gadu tuu. Na wan u de o fika,
15Ma ee un sai dé ta kosi dee otowan fuunu ta feti
ta_du taku soni ku unu seei makandi kuma taku
mbeti, n60 un luku bunu e. Biga dee soni dé o poi

unu kaba a s0s0 ghegedee.

Aki ta lei di tooka u tei dé ai seei leiki, ku te di
Akaa

uGadu ta tii i.

16 N6O mi taki e, dee sémbé, un musu buta unu
seepia di Akaa u Masa Gadu leiki, n66 wan o ta du
dee hogi soni dee di hati fii ta manda i fii du. 17 Wé
biga na dee 16 soni dé di Akaa u Gadu ta ké aue.
Soseei di bunu di di Akaa ké fuu du, ndo néén di
hati fuu ta ké fuu du. N6o6 so de dé ta fia ku deseei
makandi te wa sa du dee soni u ké du.

18 Ma ee i butaiseei a di Akaa u Gadu leiki, n66
an o dé fii musu ta duwengi i seei fii ta hoi peipei
wéti moon e, biga di Akaa hén o ta tiiikaa.

19N606 dee soni di hati fii tamandaifiidudeena
ta kai ku Gadu, n60 hii sémbé sa si taa de weé disi:
I ta libi jajo 1ibi.
I ta libi fanafiti libi sondo sen.
I ta du peipei hogi a di sé u manu ku mujéé soni.
201 ta dini oto gadu mo6on leki Masa Gadu.

I ta wisi Sémbé.
Ita buuse sémbé.
I1o’ fia ta buja ku sémbé.

I ta djalusu da otowan.

I a’ taku hatiboonu. _
I ta biinga fii wanwan t6 musu feni bunu.

10’ usuku toobi ta pii oto ta paati Sémbé ku sémbé.
I ta haii seei puu a sémbé dendu fu hiniwan piki

soni hedi.
217 ta haun ku sémbé.
I ta bebe soni ta dodngo ta du fanjanfanjan soni, ta
libi hii dee 16 libi dé.
NOO mi ta bai unu wan pasi moon kumafa mi bi
bai unu kaa, taa dee 10 sémbé ta libi dee 10 libi dé,
de an o dé a dendu u dee sémbé Gadu ta tii m66ns6

e.
22Mate di AkaauMasa Gadutatiii, n06 dee soni

akiodé ailibi:

Joo ta lobi sémbé.

Joo dé ku wai a i hati.

Joo abi kotOhati.

Joo abi pasensi.

Joo abi tjalihati u sémbé.

Joo abi bunuhati.

Sémbé o sa futoou i a soni.
23Joo abi sakafasi.

Joo ta tiiiseei a soni.
NGO ee u libi s6, n66 wa o poi na wan weéti e, dee
SEémbé.

24NOO6 u dee sémbé dee dé u Jesosi Keesitu, n66

uu kaba ku dee awoo libi fuu dee u bi ta libi e. Fa
u bi ta hangi u du dee soni dee an ta kai ku Gadu

dé, n6o u kaba ku dee 16 soni dé ghegedee. A dé
s6 kuma u tja de go peka disa a di lakpa pau ka de
bi kii Masa Jesosi, fu de aan kaakiti a u liba moon.
25 Biga fa u dé aki, di Akaa u Masa Gadu da u wan
njunjun libi. Wé no6 dia da u énso kaa, dee sémbeg,
noo un boo dé néén leiki e.

26 Wan musu ta suku hei ku né, biga dee soni dé
ta tja haun ku toobi ko.

6

Aki Paulosu talei de fau

de libi ku deseei.
1Weé dee sémbé umi o, kandé wan fuunu du wan
sonidiankaiku Gadu. NGO te apasasd,nodo undee
sémbé dee di Akaa u Gadu ta tii, n60 unu wé musu
toona heepi di sémbé dé tjéén a wan saapi fasi ko
buta a pasibaka. Manoo faisiitaheepiéndé, noo
imusu koni ku i seei tu e, biga i seei sa misi tu.

2Un musu ta heepi unu seei makandi ta tja dee
fuka fuunu e, dee sémbé. N60 te un du so kaa no6o
hén da un ta hoi dee wéti u Masa Jesosi, Keesitu.

3NGO ee wan sémbé i ta mbei i seei hei maja dé
SO, n00 hén daita ganjaniseeie.

4Hiniwan sémbé musu wegi di soni a ta du luku
ee a bunu, ee an bunu, n66 joo dé waiwai. An o dé
fii luku ee di fii kai ku di u di otowan. > Wé biga
hiniwan sémbé musu piki Gadu hénseei a dee soni
dee a ta du.

6NOO ee wan sémbé i ta lei Gadu woutu a wan
sémbé, n60 i musu libi bunu ku di sémbé dé ta paati

dee bunu fii ku én.

7N066 wan ganjan unu seepi e, dee sémbé, taa di
Gadu puu u a wéti basu kaa n6o u sa libi fa u ké..
WEé biga wan sa hoi Gadu a sipootu.

Di soni di i paandi, hén noo joo koti.

8 Di sémbé di butéén seei ta du dee hogi soni dee
hén hati ta mandéén, ndod a o poi kaba a s6s6 u
teego. Ma di sémbé di butéén seei a di Akaa u Gadu
basu ta du dee soni di Akaa ta mandéén, n66 hén
di Akaa o da di libi u teego.

9 NOo6 féén mbei u musu ta du bunu nango
noomo. Wa musu wei moonsd. NOo ee wa lasi hati
noo te di lepi ten dou n66 woo koti n66mao.

10Féén mbei ee u feni pasi u du wan sémbé bunu

noo u musu du én wante. SO u musu libi ku hii
sémbé e, ma moOn gaanfa ku dee oto sémbé dee ta

biibi Masa kuma u seei.

Aki Paulosu wasikoi de wan pasi moon ufo a
tapa di biifi.

11 Dee sémbé o, un luku fa dee sikifi maaka a di
pampia aki bigi. 12, Ma mi ta mbei én s6 n66, biga
mi ké bai unu taa, dee sémbé dee 10’ u hoi wéti dé,
s0s0 gafa t0 noo de ta suku a libisémbé. Hén mbei
weé de ta duwengi unu fuun musu tei di maaka u
Isaéli a unu sinkii. Na fu wan oto soni mbei, ma de
an ké fu dee oto sémbé u de toobi de. Biga de o kisi
sitaafu ee de piki taa fa Jesosi, Keesitu dédé a di
lakpa pau dé, n6o a puu u a wéti basu.

13Fa dee 16 sémbé koti de sinkii dé seei, ma de an
ta hoi dee wéti u Gadu e. Ma de ké fuun musu koti

di maaka be de feni gaan nébai taa de wini unu tja

ko adesé. o ]
14 Ma mi, fa mi dé aki, ma ta njan buka a oto

soni mOOnsd moon leki di dédé Masa Jesosi Keesitu
dédé da u a di lakpa pau. Hén n60 mi ta kai gaan
soni. N6O hén wé puu mi a dee soni u goonliba aki

basu.
WEé biga dee soni goonliba sémbé ta kai gaan

soni, n66 ma ta kai de soni moon e. SOseei dee soni
mi ta kai gaan soni aki, n66 de an dé wan wojo soni
da de tu.

15 Mi taki e, dee sémbé, ee i abi di maaka, ee ja
abidi maaka, an dé wan wojo soni. Ma ee i ko feni
libi a Masa Jesosi Keesitu te i ko wan hii njunjun
sémbé, n00 hén da di gaan soni fa u dé aki.

16 NOO un dee sémbé ta libi kumafa mi ta lei unu
aki, mi ta begi Masa Gadu da unu tuu taa a musu

dé ku unu ku én bunuhati ta da unu kotohati e.
Biga fa un dé aki, unu da dee apaiti sémbé u Gadu.

17 N66 mi ta begi unu tu, taa wan mbei sémbé
toobi mi ku dee soni aki moon e. Biga dee maaka
dee mi Kkisi u dee fon de bi foo mi fu Masa Jesosi
hedi, n606 de tuu dé leti a mi sinkii aki kaa.

18S66. Wé mi o tapa aki, dee sémbé. Masa Jesosi
Keesitu musu dé ku unu ta tja unu ku én bunuhati.
A tan so.

